
Ribhuproktam Granthaprashastinirupanam

ઋભુપ્રોક્તં ગ્રન્થપ્રશસ્તિનિરૂપણમ્

(એતદ્ગ્રન્થં સમભ્યસેત્)
દેવાનાં ચ ઋષીણાં ચ અત્યન્તં દુર્લભં સદા ।
ઐશ્વરં પરમં જ્ઞાનમુપદિષ્ટં શિવેન હિ॥ ૪૧.૭॥
એતજ્જ્ઞાનં સમાનીતં કૈલાસાચ્છઙ્કરાન્તિકાત્ ।
દેવાનાં દક્ષિણામૂર્તિર્દશસાહસ્રવત્સરાન્  ॥ ૪૧.૮॥
વિઘ્નેશો બહુસાહસ્રં વત્સરં ચોપદિષ્ટવાન્ ।
સાક્ષાચ્છિવોઽપિ પાર્વત્યૈ વત્સરં ચોપદિષ્ટવાન્॥ ૪૧.૯॥
ક્ષીરાબ્ધૌ ચ મહાવિષ્ણુર્બ્રહ્મણે ચોપદિષ્ટવાન્ ।
કદાચિત્બ્રહ્મલોકે તુ મત્પિતુશ્ચોક્તવાનહમ્॥ ૪૧.૧૦॥
નારદાદિ ઋષીણાં ચ ઉપદિષ્ટં મહદ્બહુ ।
અયાતયામં વિસ્તારં ગૃહીત્વાઽહમિહાગતઃ॥ ૪૧.૧૧॥
ન સમં પાદમેકં ચ તીર્થકોટિફલં લભેત્ ।
ન સમં ગ્રન્થમેતસ્ય ભૂમિદાનફલં લભેત્॥ ૪૧.૧૨॥
એકાનુભવમાત્રસ્ય ન સર્વં સર્વદાનકમ્ ।
શ્લોકાર્ધશ્રવણસ્યાપિ ન સમં કિઞ્ચિદેવ હિ॥ ૪૧.૧૩॥
તાત્પર્યશ્રવણાભાવે પઠંસ્તૂષ્ણીં  સ મુચ્યતે ।
સર્વં સન્ત્યજ્ય સતતમેતદ્ગ્રન્થં સમભ્યસેત્॥ ૪૧.૧૪॥
સર્વમન્ત્રં ચ સન્ત્યજ્યએતદ્ગ્રન્થં સમભ્યસેત્ ।
સર્વદેવાંશ્ચ સન્ત્યજ્યએતદ્ગ્રન્થં સમભ્યસેત્॥ ૪૧.૧૫॥
સર્વસ્નાનં ચ સન્ત્યજ્યએતદ્ગ્રન્થં સમભ્યસેત્ ।
સર્વભાવં ચ સન્ત્યજ્યએતદ્ગ્રન્થં સમભ્યસેત્॥ ૪૧.૧૬॥
સર્વહોમં ચ સન્ત્યજ્યએતદ્ગ્રન્થં સમભ્યસેત્ ।

સર્વદાનં ચ સન્ત્યજ્યએતદ્ગ્રન્થં સમભ્યસેત્॥ ૪૧.૧૭॥
સર્વપૂજાં ચ સન્ત્યજ્યએતદ્ગ્રન્થં સમભ્યસેત્ ।
સર્વગુહ્યં ચ સન્ત્યજ્યએતદ્ગ્રન્થં સમભ્યસેત્॥ ૪૧.૧૮॥
સર્વસેવાં ચ સન્ત્યજ્યએતદ્ગ્રન્થં સમભ્યસેત્ ।
સર્વાસ્તિત્વં ચ સન્ત્યજ્યએતદ્ગ્રન્થં સમભ્યસેત્॥ ૪૧.૧૯॥
સર્વપાઠં ચ સન્ત્યજ્યએતદ્ગ્રન્થં સમભ્યસેત્ ।
સર્વાભ્યાસં ચ સન્ત્યજ્યએતદ્ગ્રન્થં સમભ્યસેત્॥ ૪૧.૨૦॥
દેશિકં ચ પરિત્યજ્યએતદ્ગ્રન્થં સમભ્યસેત્ ।
ગુરું વાપિ પરિત્યજ્યએતદ્ગ્રન્થં સમભ્યસેત્॥ ૪૧.૨૧॥
સર્વલોકં ચ સન્ત્યજ્યએતદ્ગ્રન્થં સમભ્યસેત્ ।
સર્વૈશ્વર્યં ચ સન્ત્યજ્યએતદ્ગ્રન્થં સમભ્યસેત્॥ ૪૧.૨૨॥
સર્વસઙ્કલ્પકં ત્યજ્યએતદ્ગ્રન્થં સમભ્યસેત્ ।
સર્વપુણ્યં ચ સન્ત્યજ્યએતદ્ગ્રન્થં સમભ્યસેત્॥ ૪૧.૨૩॥
એતદ્ગ્રન્થં પરં બ્રહ્મ એતદ્ગ્રન્થં સમભ્યસેત્ ।
અત્રૈવ સર્વવિજ્ઞાનં અત્રૈવ પરમં પદમ્॥ ૪૧.૨૪॥
॥ ઇતિ શિવરહસ્યાન્તર્ગતે ઋભુપ્રોક્તં ગ્રન્થપ્રશસ્તિનિરૂપણં સમ્પૂર્ણમ્॥
-॥ શ્રીશિવરહસ્યમ્ । શઙ્કરાખ્યઃ ષષ્ઠાંશઃ । અધ્યાયઃ ૪૧। ૭-૨૪॥

- .. shrIshivarahasyam . shankarAkhyaH ShaShThAMshaH . adhyAyaH 41. 7-24..

Notes :

Shiva Rahasyam Amsa-06 consists of the 50 Adhyaya-s that comprise the Ribhu Gita.

Selected verses from Ribhu Gita have been compiled here based on similarity of content.

